650 миллион шайтысь унджык сьӧм федеральнӧй шӧринысь сетасны Коми Республикалы 2013 во вылӧ сьӧмкуд балансируйтан мераяс вылӧ

Тайӧ могъяс вылӧ Россияса субъектъяслы дотацияяс юкліс Россия Федерацияса Веськӧдлан котыр. Отсӧг сетан сьӧмыс ставнас лоӧ 40 миллиард шайт. Водзынджык федеральнӧй сьӧмкудйысь 2013 во вылӧ тайӧ могъяс вылӧ вӧлі сетӧма нин 60 миллиард шайт, 475 миллионыс на пиысь вӧлі торйӧдӧма Коми Республикалы. Тадзи, дінмуса сьӧмкуд балансируйтӧм вылӧ федеральнӧй дотациялӧн ӧтувъя мындаыс лоӧ 1 миллиард шайтысь унджык сьӧм.

Дотацияяссӧ сетӧны Россия Федерацияса субъектъяслӧн сьӧмкудъяслы сьӧмкуд юкӧнса уджалысьяслы удждон кыпӧдӧм вылӧ содтӧд рӧскод мыйтакӧ компенсируйтӧм могысь Россия Федерацияса Президентлӧн «Социальнӧй канму политика збыльмӧдан мероприятиеяс йылысь» 2012 во ода-кора тӧлысь 7 лунся 597 №-а, «2012-2017 вояс вылӧ челядьлы коланлун вылӧ национальнӧй стратегия йылысь» 2012 во лӧддза-номъя тӧлысь 1 лунся 761 №-а, «Бать-мамтӧм челядьӧс да бать-мам дӧзьӧртӧг кольӧм челядьӧс доръян юкӧнын канму политика збыльмӧдӧмын ӧткымын мераяс йылысь» 2012 во ӧшым тӧлысь 28 лунся 1688 №-а индӧдъяс серти.

Дотацияяс арталігӧн шӧр критерийясӧн лоӧны  Россия Федерацияса субъектъяслӧн канму власьт органъясӧн ӧнія воын йӧзлысь дзоньвидзалун видзан, йӧзӧс велӧдан, культура да йӧзӧс социальнӧя могмӧдан юкӧнын услугаяслысь окталун да качество бурмӧдӧм серти мероприятие планъяс («туй картаяс»)  збыльмӧдӧм.

Россия Федерацияса субъектъяслы дотацияяссӧ кутасны сетны артмӧдчӧмъяс серти, кутшӧмъясӧс кырымалісны Россияса Федерацияса сьӧм овмӧс министерство да Россия Федерацияса субъектъяслӧн канму власьт медвылыс олӧм пӧртысь органъяс костын. 
